
Mapshike o tsenwe ke phefo mmeleng. O a roromela
ebile o a ethimola. O opsa ke hlogo. Mapshike o a
lwala.




Mapshike o Soma kudu, mesong go fihla
mathapama. O Soma go tonya a sa apara diaparo
tSa borotho. Bjale o swerwe ke mpshikela. Ke
mpshikela wo mogolo. O Iwala kudu.

“Mpshikela wo, o tla mpolaya. O Soro kudu.”
Mapshike a realo. “Ga ke dume dijo, ga ke dume
selo. Ga go se se tsenago. Masole a ka a mmele a a

fokola.”




Morwa wa gagwe Pshatla, o balabala kudu. “Tate
ga aje, ga a robale. E bile o phela a pshikologa.”
PShatla a realo. PShatla a swara kgogo molomo,

d ya thabeng. A bowa a swere lengana. Naa
Mapshike o tla le nwa? PShatla a apea lengana a le
fa tatagwe Mapshike. Mapshike a kgapha komiki,
lengana la falala.

“Tate ga o nyake go fola. O reng o kgapha lengana
le? Bjale o tla fodiSwa ke eng? Gona e re ke go
rekele sehlare sa mpshikela.” Gwa realo PsShatla.




PShatla o dula le tatagwe yo a dutSego gae ka
botSofadi. Mmagwe o Soma toropong. O bowa gae
ga tee ka kgwedi. PShatla o mo leleditSe mogala go
mo tsebiSa ka seemo sa tatagwe. Mmagwe a mo
eletSa gore a mo rekele sehlare sa mpshikela.

Ka pejana Pshatla a leba khemeseng , a bowa a
swere sehlare sa mpshikela. A tSea lehwana a tshela
sehlare sa mpshikela. Mapshike a nwa, a robala.




Mapshike a pshikologa, a pshatla lebotlelo la
sehlare. “Aowii! sehlare se pshatlegile. Ke tla fola
bjang? Ke sehlare sa theko ya godimo.”

“Tate, lebotlelo la sehlare le pshatlegile. Sehlare se
faletSe.” Gwa bolela PShatla. “Hee morwa, e bile
kotsi.” Gwa fetola mokgalabje a bonala a kwele
bohloko.




MantSiboa Pshatla a dula a nnosi ka
phapositulelong a bogela thelebisene. Mogopolo
o be 0 nagana ka bolwetsi bja tatagwe. Gwa fihla
sebaka sa ditaba mo thelebiSeneng. A gogwa Sedi
ke go kwa go bolelwa ka bolwetsi bjo bogolo bja
COVID -149. Bjona bo aparatse lefase ka moka.
MasSabasaba a batho a lobile maphelo ka bolwetsi
bjo. A tlelwa ke letShogo.

Sehlare se pshatlegile pshotlo! Mpshikela o mo
gateletSe. Ditho tSa gagwe di a baba. Ga a sa kgona
go itirela selo. PShatla a gopola ka bolwetsi bjo
bogolo bja mpshikela.”Bjale gona ke go felegetSa
kliniking go lekolwa.” Mapshike a tomola mahlo. a
Sikinya hlogo. A re,” Moo ke mo ke sa yego.”




Mesong Pshatla o ile a ya mabenkeleng go reka
kuranta bjale ka mehleng. Letlakaleng la mathomo
go be go ngwadilwe gore: COVID-19 Bolwetsi bjo
bosoro, ka maletere a magolo. Ge a fihla gae, a dula
fase a bala temana yeo gabotse. Ya hlalosa dika
tSa bolwetsi bjo le gore batho ba swanetSe ba dire
diteko.

PsShatla a thoma go balabala ka pelo. A ya ka
phaposing ya tatagwe. A mo lebelela mo malaong.
Ga a kgone selo. Mokgalabje o a ethimola, o gohlola
a sa khutSe. A tSea kuranta a e lebanya le mahlo

a gagwe gore a bale. Mapshike a bala, a lebelela
morwa’gwe ka mahlong, a mo fularela.




Mapshike o no hiwa a pshikologa letSatSi ka moka.
Go bothata. Pshatla o rapeletSa tatagwe. “Aowii!
Tate, a re ye hle.” Mapshike a lebelela fase.




PsShatla a thusa tatagwe go emelela. Ba totoba, ba
tsena ka koloing. Sibale ba leba kliniking. “Thusang!,
thusang hle!” Pshatla a goeletSa. Baoki ba mo thusa
ba bea Mapshike setulung sa go thwetha. Ba mo isa
ka phaposing ya bohlahlofelo.




Ngaka ya hlahloba Mapshike. Ya mo dira le diteko
tSa COVID-19. Ba mo fa dihlare, ba mo laela go

dinwa. Ba mo hlaba ka tShwaana. Mapshike a ya le
boroko.

m—



Mooki a gopotsa PShatla ka ditsela tSa maphelo mo
nakong ye ya COVID- 19:

Hlapa diatla kgafetSa-kgafetSa ka meetse le
sesepe.

O ka Somisa sanithaisa.
Hlokomela sekgoba gare ga lena.

Apara maseke ge o eya bathong.

Ge o gohlola goba o ethimola, Somisa sakatuku
sa pampiri goba sejabana sa gago.




Mapshike o rile go fola mpshikela, a thoma go
kganyoga dijo. Bjale o ipshina ka dijo e le ruri. Ga a
sa pshikologa. PShatla le tatagwe ba boela kliniking
go hlola dipoelo tSa COVID-19. Ka mahlatse tSa
bowa di le gabotse. Ba ikwa ba lokologile.



Mapshike le PShatla ba leboga ngaka le baoki,
ba boela gae. Go tloga letSatsi leo Mapshike

a netefatSa gore o apara borutho ge go tonya.
Ka dinako tSohle o be a phela a hlapa diatla
kgafetSakgafetSa ka meetse le sesepe. A bile a
apara maseke.

